
Aire nua
An activist Minister for Irish departs.

D’imigh fear agus théinig fear. Is fada Eamon O Cuiv ina Aire Gaeltachta, ach ta duine nua tagtha i
gcomharbacht air: Pat Carey TD, agus athri beag ar a theideal - an tAire Gnoéthai Pobail,
Combhionannais agus Gaeltachta. Ta Gaeilge ag an Aire nua agus bhi baint aige cheana leis an obair
mar Aire Stait.

Is ¢ Eamon O Cuiv an tAire Cosanta Séisialta anois - ardd céime. Deirtear nach bhfuil gnaoi na
ndaoine ar an rialtas féin faoi lathair: ta os cionn 450,000 duine gan obair f6s de dheasca an mheatha
airgeadais. Diol spéise é an dearcadh a bheadh ag rialtas eile i leith na Gaeilge da dtiocfadh sé i
gcumhacht. Gaeilge éigeantach a chaitheamh amach? Ach ta meas ar O Cuiv, agus rinne sé a lan:
stddas na teanga sa Choimisitin Eorpach a dhaingniti, Acht na dTeangacha Oifigitla a chur chun cinn,
Oifig an Choimisinéara Teanga a bhunt. Bhi beagdn nios mé conspdide ag baint le cdipéisi Béarla a
aistria go Gaeilge, cdipéisi nach 1éifi choiche agus a bhfuil costas mér ag roinnt leo.

D’fhégair an t-iar-Aire athbhreithnitt ar an gCaighdean Oifigitil, agus a ldn trdnna le freastal:
cothromaiocht idir stddas na teanga a chaomhnt agus beocht na teanga a chothti, riachtanais an
thoghlaimeora a chur san direamh agus cuimhneamh freisin ar an gcainteoir oilte. Ba mhian leis
teanga a bheith ann ‘a gcuireann a struchtir saibhir gramadai ar a cumas raon leathan nathanna is
mianta a léiria’. Cuspéiri fonta, ach is mor idir rialacha agus cleachtadh.

Ar an gcoigrioch
A series of interviews on Raidio na Gaeltachta with Irish speakers from elsewhere.

Ni éiritear ina dtain iad ach t4 siad ann: eachtrannaigh a chuir fathu in Eirinn agus Gaeilge ar a dtoil
acu. Anois té siad le cloistedil ar Raidi6 na Gaeltachta. Tomas Mac Con Iomaire a chuir agallamh
orthu, agus craoltar an clar ad, Ar an gCoigrioch, ar an Satharn ag 10am. T4 cuaig agallamh déag ag
baint leis (agus cuid acu craolta anois), agus gach ceann acu ar fail mar chomhad éisteoireachta sa
tseachtain i ndiaidh a chraolta.

Bhi Aine Ui Ghiollagain (Meiriced), Ariel Killick (an Astrail), Mairin Nic Fhionnghuin (Albain) agus
Aindrias Vogel (an Ghearmdin) le cloisteail cheana. Bhi Ariel iontach liofa sular fhag si an Astrail,
agus fiorbhlas Chonamara ar a cuid cainte. As Oilean Le6dhas in Inse Gall do Mhairin agus Gaidhlig
ar a toil aici; ach ba dhéigh leat ar a cuid Gaeilge gur i nGaoth Dobhair a rugadh i.

Ag seo cuid de na clair at4 le teacht:

Dé Sathairn 3 Aibrean: Beiti Ui Bhaoill, An Bhreatain Bheag
Dé Sathairn 10 Aibrean: Tomas Petervary, An Ungair
Dé Sathairn 17 Aibrean: Lucia Atencia Ferndndez, An Spainn

Ta Chinatsu Hakamada orthu siad a bheidh ag caint - Seapanach 6n Spidéal ata ag gabhail do PhD ar
stair ghluaiseacht na Gaeilge.



Eist le http:/ /www.rte.ie/rnag/arangcoigrioch.html.

Dramai TG4
Dramatically, TG4 punches rather above its weight.

N1 deacair teacht anois ar shaibhreas TG4. Téigh go dti www.tg4.ie; cuir an seinnteoir ag bogadh agus
roghnaigh clar - ctrsai reatha, nuacht, dradma n¢ eile. Anois ta seirbhis eile ar fail - ceann nua beo ar
line a ligeann don staisiin abhar leantnach a chur amach. De ghnath bheadh bearnai ann toisc dbhar
a bheith ann nach ceadmhach a thaispedint, ach anois liontar na bearnai sin ar an bpointe. Ta TG4 ag
smaoineamh ar diseanna eile a thabhairt isteach, leithéid clard am-aistrithe (clard a chuireann na
priomhchlair in oiritdint do pé am atd ann san ait a bhfuil ta féin).

Ni fhéachann ach idir 2% agus 4% den phobal ar TG4 (scéal a chuirfeadh SBS na hAstréile i gcuimhne
duit), rud a fhdgann gur deacair a chur in itl do dhaoine go bhfuil seénna suimitla le feiceail i
nGaeilge: Rdsai na Gaillimhe (atd tar éis duais de chuid IFTA a fhdil), Aifric, Seacht, Paddywhackery, Na
Cloigne (sraith osnadurtha) agus, ar ndéigh, Ros na Riin.

Deir daoine éigin gur féidir le dramai Gaeilge a bheith dasachtach 6 am go ham direach toisc gur i
nGaeilge a dhéantar iad. Deirtear freisin go dtugann ganntanas airgid ort dul i muinin na
samhlaiochta, cé go bhfuil buiséad na Rdsai (€2.5 milliin) chomh moér le buiséad dramai den saghas
céanna ar Chainéal 4 sa Bhreatain.

Na daoine a bhaineann leis na dramai tid, ni mér déibh a bheith taobh le saol an Bhéarla freisin chun
a mbeatha a shaothrt. I mBéarla a scriobhadh Rdsai na Gaillimhe ar dtds, agus mas aisteoir né
stiarthdir tha ni féidir leat tra na Gaeilge amhadin a fhreastal.

Nil férmhér lucht féachana TG4 r6-6g (os cionn an dé fhichid de ghnath) ach éirfonn le corrdhrama
dream nios 6ige a mhealladh, agus an scéal ag leathadh 6 dhuine go duine. Da dtarraingeodh drama
Gaeilge 100,000 duine sa bhaile bheadh ag éiri maith go leor leis, agus ina measc sitd b’fhéidir go
mbeadh roinnt daoine nach bhfaca clar Gaeilge roimhe sin. T4 fail ar lucht féachana eile anois - scata
thar lear i Meiriced Thuaidh, san Astrail agus i gctpla it eile. Is maith an sas é TG4 lena chur ina lui
ar Ghaeilgeoiri i dtiortha eile gur teanga an-bheo i an Ghaeilge in Eirinn.

Glértha Uladh
Recordings of the vanished dialects of Ulster.

T4 na mairbh dulta i gcré, ach fanann a nguth. Bhiodh cainteoiri dichais i gContae Thir Eoghain, i
gContae Ard Mhacha, i gContae Aontroma, i gContae an Chabhdin, i gContae Dhoire agus i gContae
La. T4 a gcuid focal le 1éamh agus le cloisteail anois in Ulster Gaelic Voices: Bailitichdn Doegen 1931
(Iontaobhas ULTACH). Roéise Ni Bhaoill a chuir in eagar é, leabhar datheangach a bhfuil beagnach
400 leathanach ann agus dhé dhlathdhiosca ag roinnt leis.

Wilhelm Doegen a bhailigh na scéalta, rud a rinne sé ar iarratas rialtas na hEireann sa bhliain 1931,
agus fagadh ar bhailigh sé faoi chiram Acadamh Rioga na hEireann, ait ar thainig Ni Bhaoill orthu.
T4 tabhacht mhor stairidil le cantinti oirthear Uladh, candinti a bhi & labhairt ag an da phobail,
Caitlicigh agus Protasttinaigh, anuas go dti an Drochshaol. Is décha gur blas Ultach a bhi ar an
nGaeilge i dtuaisceart Chontae Bhaile Atha Cliath féin - cantint aduaidh a d’fhag a rian ar Chuige
Laighean.

Eolas: eolas@ultach.org.

Gaelscéal
The latest Irish-language newspaper.

Téa Gaelscéal againn, nuachtdn nua Gaeilge ata ar fail ag www.gaelsceal.ie. Nuachtan seachtainidil é
agus an méid seo le rd ag an eagarthdir:

Sa ghearrthréimhse ba mhaith linn paipéar ata ar comhchéim leis na paipéir ata ar
gcomhghleacaithe i bhFoinse agus i Nuacht 24 a chur amach gach seachtain agus a bheith
chomh maith céanna is a bhi na paipéir Ghaeilge a bhi againn roimhe seo. Ina dhiaidh sin, ba
mhaith linn an paipéar ab fhearr riamh i nGaeilge a chur amach, bun agus barr an scéil.

Aidhm 1 ar deacair 1 a lochtd, agus ni lochtéfar anseo i. Leagan amach snasta, pictitir dheasa,
trachtaireacht stuama. T4 dul chun cinn le déanamh f6s, gan dabht, agus is é an deacracht is mo6 a
bheidh ag foireann an nuachtain idirdhealt soiléir a dhéanamh idir Gaelscéal agus a leithéidi eile -
Foinse agus Nuacht24. Foilseachdin sheachtainitla iad uile agus tagann siad amach as éadan a chéile;
murarbh fhéidir iad a aithint thar a chéile b’fhearr aon fhoilseachan amhdin a dhéanamh diobh.

I bhfoirm chléite agus leictreonach a thagann Gaelscéal amach, agus conradh tri bliana acu 6 Fhoras
na Gaeilge ar fiti €1.6 millian é. Comhfhiontar é ag EO Teilifis agus ag The Connacht Tribune, agus aird
ag an bhfoireann ar diseanna digiteacha: ta sé le fail ar Twitter agus ar Facebook. Ta an leagan cldite
ar fail ar fud na hEireann agus an leagan digiteach ar fail ar fud an domhain.

Ta fadhb le fuascailt f6s agus i pléite minic go leor cheana - conas a oiread léitheoiri a sholédthar is a
chothédh an oiread sin nuachtdn. B'théidir go bhfuil na foilseachdin seo ag freastal ar phobal nach
bhfuil ann go f6ill - pobal téagartha comhdhluite Gaeilge i mBaile Atha Cliath go héirithe agus scata
maith i dtiortha eile. Tiocfaidh an 13, agus feicfimid cé mhairfidh.

Tuarascail an Choimisinéara Teanga
The Irish Language Commissioner’s yearly report has appeared, revealing a greater public demand for services
in Irish.

An Coimisinéir Teanga arfs, agus Tuarascdil Bhliantdil eile uaidh. Rinneadh 687 gearan le hOifig an
Choimisinéara sa bhliain 2009, méadt 15% ar an mbliain 2008. Combhairle né6 focal i gcluas a réitigh an
chuid is mé acu, ach uaireanta rinneadh imscrtdu foirmitil - seacht gcinn déag san iomldine.

Fuarthas ciontach Feidhmeannacht na Seirbhise Sldinte, an Roinn Oideachais agus Eolaiochta, an
Roinn Gnéthai Eachtracha agus Oifig na gCoimisinéiri loncaim. Nior thainig Comhairle Chontae na
Gaillimhe nd Combhairle Chontae Fhine Gall slan, agus bhi naire agus ceann faoi (b’théidir) ar roinnt
comhlachtai poibli: an Chomhairle Ealaion, Ard-Mhisaem na hEireann, Oifig an Choimisinéara
Faisnéise agus larnréd Eireann.

Thainig 38% de na gearain 6 Chontae Bhaile Atha Cliath agus 16% 6 Chontae na Gaillimhe, rud a
léirionn ca bhfuil meachan na teanga na laethanta seo.

Bionn Oifig an Choimisinéara Teanga ag faire comhlachtai poibli lena chinntit go gcloitear le
foralacha Acht na dTeangacha Oifigitla. Anuraidh chuir na comhlachtai ad 377 ceist i dtaobh a
ndualgais teanga - méadud 153% ar an mbliain 2008. Bhain a lan diobh sin leis na Rialachdin nua faoi
chomharthafocht agus faoi stdiseanéireacht. Tugadh comhairle freisin faoi tisaid na Gaeilge sna
ctirteanna agus ar chomharthai trachta.

Duirt Sean O Cuirreain, Coimisinéir Teanga, go raibh dul chun cinn déanta ach go raibh difriocht
mhor {6s idir an méid seirbhisi a sholathraitear tri Ghaeilge agus a bhfuil ar fail tri Bhéarla.

As an Afraic
An argument not only for human origins in Africa but for the routes humans took thereafter.

Is coitianta an tuairim é anois gur as an Afraic a thangamar go léir. Ar na scoldiri is mé a chuir an
teoiric seo chun cinn t4 an tOllamh Stephen Oppenheimer, agus é ag baint tairbhe as an
ngéineolaiocht, as an tseandalaiocht, as an ngeolaiocht agus as an teangeolaiocht. Dealraionn sé go
bhfuil formhér na ngéineolaithe stairitila ar aon intinn leis (cé gur cndmh spairne é an méid a deir mo
dhuine faoi phér na nEorpach).'

T4 DNA miteacoindreach ar na huirlisi is fearr chun line ghinealaigh a riant anuas tri na haoiseanna.
Saghas DNA é a sheachadtar 6 mhathair go hinfon agus 6 ghlain go gldin, agus é 4 iompar ag na
miteacoindri, organaigh a thugann fuinneamh do na cealla. Anois agus aris titeann s6chan beag amach
sa DNA 1d nach dtéann i bhfeidhm ar choimpléasc an duine; nil ann ach comhartha. Is féidir a
dhéanamh amach 6n it ar tharla séchén airithe agus 6 fthianaise eile cén uair a scar dha ghrtipa agus
ca raibh a dtriall.

Deir na seandalaithe gur faisceadh sinn as an Scoiltghleann Mér in oirthear na hAfraice, rud a bhfuil
an fhianaise ghéiniteach ag cur leis. Deir an DNA miteacoindreach gur sliocht sinn uile d’aon bhean
amhdin a bhi ina cénai san Aifric 150,000 bliain 6 shin, agus is décha gur fhag bean da sliocht sitid an
tir sin le diorma eile idir 50,000 agus 60,000 bliain 6 shin. Timpeall 200 duine a bheadh i gceist, is
décha, mar ni bheadh diorma nios It in ann daonra a chotht agus ba dheacair do dhiorma nios mé
fanacht le chéile.

Ina dhiaidh sin scar siad le chéile. Chuaigh cuid acu chun na hAstraile, chuaigh cuid eile chun lar na
hAise, chuaigh dream eile fés chun na hEorpa, agus iad ag tabhairt leo comharthai éigin ina gcuid
DNA. (Ag Loch Mungo san Astrail a fuarthas na iontaisi daonna is sine taobh amuigh den Afraic,
agus iad timpeall 42,000 bliain d’aois.) T4 fianaise ann go raibh daoine ag imeacht feadh choésta na
hAfraice no gur bhain siad amach Eimin, ait a bhi glas go leor ansin; bhi lochanna fioruisce i
Murascaille na hAraibe ag an am. Lean roinnt diobh an césta chomh fada leis an an Astrail agus thug
roinnt eile a n-aghaidh ar an tSin; chuaigh daoine eile ar an taobh 6 thuaidh de na Himiléithe agus
thainig go dti an Aise Lair.

Timpeall 30,000 bliain tar éis d6éibh Murascaill na hAraibe a bhaint amach mheall réimse glas 6
thuaidh iad mar a bhfuil an Tuirc anois, agus fuair siad an Eoraip rompu timpeall 50,000 bliain 6 shin.

Bhain na daoine tud le homo sapiens - sinn féin. Roimhe sin bhi idir homo erectus agus Néandartalaigh
ann, agus is décha gurb iadsan ba thiisce a d’fhag na criocha sinseartha. Deir saineolaithe éigin gur
thag homo erectus an Afraic chomh luath le dhd mhillitin bliain 6 shin. Thainig homo sapiens ar an
bhféd timpeall 250,000 bliain 6 shin, agus thainig in ionad an da dhream eile de réir a chéile.

Nil ach dha chuid den ghéaném daonna an-bhuan: mtDNA agus an créomasém Y a bhaineann le fir
amhain- dhd rud a mbaintear leas astu araon chun léargas a thabhairt ar ghinealach an chine
dhaonna. Fuair gach fear atd anois ann an crémasén Y 6 shinsear a bhi beo 60,000 bliain 6 shin. Bhi a
lan fear eile ann ag an am, ach theip orthu sin line ghinealaigh a ghinitiint a mhairfeadh anuas go dti
an l4 atd anois ann. Niorbh é 4r nduine an t-aon sinsear amhain, agus b’fhéidir go dtiocfadh duine da
shliocht ina it feasta d4 n-ideofai an line ghinealaigh atd anois ann.

Meastar nach d’aon sliocht iad DNA nticléach agus DNA miteacoindreach (mtDNA). Is décha gur
faisceadh mtDNA as baictéir ar shlog na chéad chealla eocarétacha iad. (Orgéanaigh a bhfuil organaidi
faoi scannan ina gcuid ceall is ea na heocardit, agus miteacoindri ina measc.)

! Féach:
http:/ /www.bradshawfoundation.com/stephenoppenheimer/stephen-oppenheimer.html

http:/ /en.wikipedia.org/wiki/Stephen_Oppenheimer
http:/ /news.bbc.co.uk/2/hi/uk_news/3618613.stm




Ta DNA déanta de dha dhual a bhfuil naisc hidrigine eatarthu; freagraionn nuicléitidi ar dhual
amhdin do nuicléitidi ar an dual eile in ord airithe. Tugtar péiri bunaidh orthu seo. Is minic a
thomhaistear géaném (iomldn géini organaigh) de réir na bpéiri bunaidh atd ann. Scrudaitear an
patran seo chun teacht ar shéchdin mhiteacoindreacha a thaispeanfadh cén haplaghriipa a mbaineann
duine leis - grapa géineach a thosaionn le séchén dirithe agus ar féidir leis léargas a thabhairt ar
scaradh dha phobal.

Rinneadh mtDNA 6 chndmha Néandartalacha a sheicheamhd, rud a léirigh go bhfuil difriocht sach
mor idir an seicheamh sin agus ar seicheamh féin. Rud é a chuirfeadh in itl gur beag idirphésadh a
tharla, cé go raibh na Néandartalaigh agus homo sapiens ag maireachtail in aice a chéile leis na milte
bliain.

Mura mian leat An Liiibin a fhail, cuir teachtaireacht da réir chun rianach@bigpond.com né
chun coling.ryan@ato.gov.au.

If you do not wish to receive this newsletter, please send an email accordingly to rianach@bigpond.com or to
coling.ryan@ato.gov.au.




ACHOIMRE

Aire nua

T4 post nua ag Eamon O Cuiv. Ba ¢ an tAire Gaeltachta é agus bhi sé freagrach as a lan rudai nua: stadas na
Gaeilge a ardu san Aontas Eorpach, Acht na dTeangacha Oifigitla, Oifig an Choimisinéara Teanga, athbhreithnii
an Chaighdeain Offigitil. Bhi meas ag daoine air, ¢é nach bhfuil gach duine sasta leis an gcostas a bhaineann le”
caipéisi offigitila a aistriti go Gaeilge. Pat Carey, polaiteoir seanchleachta,’ a thainig ina it.

Ar an gcoigrioch

Ta clar nua ag Raidié na Gaeltachta, clar a dtugtar ‘Ar an gCoigrioch™ air. Cuirtear agallamh ar eachtrannaigh
ata ina gconai in Eirinn agus a bhfuil Gaeilge ar a dtoil acu.’® Cloistear® daocine as méran tiortha — an Astrail, an
tSeapain, an Ungair agus mar sin de.” Is féidir an t-agallamh is déanai® (le hAindrias Vogel, Gearmanach) a
chloisteail fés ag http://www.rte.ie/rnag/arangcoigrioch.html.

Dramai TG4

Is féidir anois dul go dti suiomh TG4 ag http://www.tg4.ie/ agus a lan dramai agus eile a fheiceail, ar nés ‘Rés na
Run’ agus ‘Aifric’. Ni minic ata a fhios ag dacine ca mhéad abhar ata ar fail ann. Uaireanta deir daoine gur féidir
le TG4 a bheith dasachtach® toisc gur i nGaeilge (seachas'® i mBéarla) ata na clair seo. Nil an lucht féachana an-
lionmhar agus ta an chuid is mé acu meanaosta', ach uaireanta is féidir le clar éigin na daoine 6ga a mhealladh.
Ta seirbhis nua ag TG4 anois: clair bheo ar-line.

Glértha Uladh

Thainig leabhar nua amach le déanai: ‘Ulster Gaelic Voices: Bailitchan Doegen 1931°. Is leabhar datheangach é,
agus ta dha dhlithdhiosca ag baint leis'®. Sa bhliain 1931 bhailigh Wilhelm Doegen scéalta 6 chainteoiri dtichais
i gCuige Uladh in aiteanna nach bhfuil Gaeilge & labhairt a thuilleadh. Anois is féidir na seantaifeadtai’® sin a
chloisteail aris.

Gaelsceéal

T4 nuachtan nua Gaeilge ann: ‘Gaelscéal’. Tagann sé amach mar nuachtan cléite' agus ar an Idirlion ag
http://www.gaelsceal.ie/ gach seachtain. Ta dha nuachtan sheachtainitla ann cheana, ‘Foinse’ agus ‘Nuacht24,
agus b’fhéidir nach mbeadh a ndéthain léitheoiri"® acu go léir. T4 ‘Gaelscéal’ le fail ar Facebook agus ar Twitter.

Tuarascail an Choimisinéara Teanga

Ta an Coimisinéir Teanga tar éis a thuarascail bhliantuil a chur amach. Sa bhliain 2009 rinne nios mé daoine na
riamh gearan faoin tseirbhis a fuair siad i nGaeilge 6n statseirbhis'® agus 6 chomhlachtaf poibli. Uaireanta ba
gha" imscradd™® a dhéanamh. Chuir comhlachtai poibli méran ceisteanna ar Oifig an Choimisinéara faoi rialacha

nua teanga. Duirt an Coimisinéir go raibh dul chun cinn'® déanta ach gur gha nios mé seirbhisi a chur ar fail tri
Ghaeilge.

As an Aifric
Deirtear gur as an Afraic a thainig ar sinsir go Iéir timpeall 80,000 bliain é shin agus gur féidir ginealach an chine

dhaonna a rian® siar go dti bean Afracach a bhi beo timpeall 150,000 bliain 6 shin. Déantar seo tri DNA
miteacoindreach®' a scriidtl — DNA a thagann anuas gan bhriseadh 6 bhean go bean. Uaireanta ta séchan® le
feiceail sa DNA sin: is féidir a dhéanamh amach da bharr®® cén uair a tharla sé, rud a thaispeanann cén uair a
scar grupai €igin daonna 6 chéile agus ca ndeachaigh siad. Deirtear gur bhain homo sapiens amach an Astrail,
an tSin agus an Aise Lair ar dtUs, agus an Eoraip ina dhiaidh sin. Is féidir DNA miteacoindreach a chur i
gcomparéid le crémasém Y na bhfear, comhartha buan eile. Is g4 feidhm® a bhaint as an ngéineolajocht,® as an
tseandalaiocht,”® as an ngeolaiocht®” agus as an teangeolaiocht.”® chun stair an chine dhaonna a riand.

